
Høyring, deltaljplan for miljø og landskap, Tveiteråni kraftverk 
 
 Saksnummer:202619072 
 
På grunn av tidsnaud vert det gjeve ein administrativ uttale til denne planen. Vi har samstundes fått 
søknad om dispensasjon frå LNF føremålet i kommuneplanen som vert handsama politisk. 
 
Konsesjonen til å bygge ut Tveiteråni kraftverk i Stavenes er snart 10 år gamal, men gjeld framleis. 
 
Bykle kommune er opptatt av at landskapet blir tilbakeført og istandsett etter inngrepet. Derfor er det 
bra at det skal brukast lokalt toppdekke i røyrgata etter at denne er gjort ferdig, og vi vil også be om at 
denne blir gjort «rufsete og delvis steinlagt» og tilbakeført til utmark, slik at ikkje den vert nytta som 
trasè for terrengkøyrety. 
Vi er også glade for at vegtrase til kraftverket blir lagt fint i terrenget med oppmura sideterreng, og de 
kan vurdere om bygningen skal ha torvtak for å gli fint inn i terrenget. Det er sendt brev til grunneigar 
om mulege utfordringar med den gamle Stavenesvegen (og brua) som er kommunal veg og som er 
vinterstengt. 
Det bør også stillast krav om at massedeponi blir tilbakeført og tilført stadeigne massar slik at naturleg 
re-vegerering er muleg. 
Det er bra at myrparti blir unngått og at myrpluggar blir lagt der det er fare for drenering. 
Det er også viktig at tidsrommet mellom 1.april og 31.august blir ein «stille» periode med omsyn til 
fugleliv (området har bestander av storfugl og orrfugl), men dette er like viktig med omsyn til kalving for 
både villrein, rådyr, elg og hjort. Ein ber også om det blir etablert eit godt samarbeid med andre 
brukarar i anleggsperioden, som tildømes dei som har beitedyr i område og dei som driv jakt. Beitedyr 
er viktige for å halde oppe kulturlandskapet både i utmark og innmark. 
 
 
 
Med helsing 
Bykle kommune 
 
Signe Sollien Haugå 
kommunalsjef 
 Sigrid Bjørgum 
 rådgjevar 
 
Brevet er elektronisk godkjent og vert sendt utan underskrift. 

